«Тәуелсіздік таңының жұлдызымыз»
атты интеллектуалды - танымдық ойын
Мақсаты: Қазақстан Республикасы Тәуелсіздігінің 30 жылдығы қарсаңында оқушылардың мектепте меңгерген білім деңгейін анықтау, ойлау қабілеттерін дамыту, сөйлеу мәдениетін, жан - жақты ой өрісін жетілдіру, ой ұшқырлығын, оқуға деген ынтасын арттыру. Тәуелсіз Қазақстан мемлекетін өркендетуге, Тәуелсіздігіміздің шексіз, мәңгі болуына адал қызмет ететін білімді де жан - жақты дамыған, интеллекті жоғары, батыл текті, намысты ұрпақ, шынайы патриоттар тәрбиелеу. Өз Отанын сүюге, туған елінің тарихын, зиялы тұлғаларын тануға шақыру;
Көрнекілігі: Елбасы Н. А. Назарбаевтың суреті, Президентіміз Қ.К.Тоқаевтің суреті ,еліміздің рәміздері, Тәуелсіздікке  арналған кітап көрмесі, нақыл сөздер жазылған плакаттар, қазақ халқының тарихи тұлғаларының, мәдениет және әдебиет өнері қайраткерлерінің суреттері.

Ойынның барысы:
Жүргізуші: - Армысыздар құрметті бүгінгі ойынның қонақтары, ойынға қатысушылар және жанкүйер қауым! Қазақстан Республикасы Тәуелсіздігіне  арнап ұйымдастырылып отырған «Тәуелсіздік таңының жұлдызымыз» атты интеллектуалды - танымдық ойынымызға қош келдіңіздер!
Жүргізуші:Тәуелсіз Қазақстан елінің тарихы – Отаншылдықтың, ерліктің, елдіктің не екенін дәлелдейтін, тамыры терең бай тарих. Елім, Жерім, Отаным деген қасиетті ұғымдар әр адамзаттың өз табалдырығынан, өз отбасынан, өз қаласынан, өз өлкесінен, өз мектебінен басталады.
Міне, бүгінгі біздің интеллектуалды - танымдық «Тәуелсіздік таңының жұлдызымыз» атты ойыны осыған дәлел.
Біз тәуелсіздік таңының жарық жұлдыздары сендер деп білеміз. Олай болса, ортаға ойынға қатысушы топтарды шақырайық.
(музыка)
Ортаға «Бүркіт» , « Шаңырақ»  « Алтын күн» топтарын шақырайық . 
 Әр топ өздерін таныстырып өтеді,ұрандары орындалады.
Шаңырақ тобы:

Шаңырақ тобы алға!

Биіктерге самға.

Достығымыз барда,

Жүреміз тек алда!

Бүркіт тобы:

Бүркіт көкке самғайды,

Зеңгір көкті қорғайды,
Әрқашанда бүркіттей

Біздің көкте самғайды!
Алтын күн тобы:

Күндей күліп қабағым,

Жарқырайды жанарым.

Бас жүлдеге жетуге

Бар ынтамды саламын!


Жүргізуші: - Рахмет, құрметті ойыншылар, бүгінгі ойында сендерге сәттілік тілейміз.
Жүргізуші:Ал енді, ойынымыздың әділқазы алқасы және ойын барысымен таныстырып өтуге рұқсат етіңіздер.
Шын жүйрік шабысынан танылады,
Қатты білім, терең ой саналады.
Баға берер әділқазы ортамызда
Сіздерге құрметпен қол соғылады.

Жүргізуші: Әділқазы алқасының мүшелері:
1.
2.

3.

Ойын 4 кезеңнен тұрады:
І кезең «Сұрақ бізден,жауап сізден» - ойынды бастамас бұрын ет қыздыру, яғни, балаларды ойынға бағыттау кезеңі.
ІІ кезең «Сен білесің бе?» - Әдебиеттік оқу пәнінен шығарма бойынша берілген тапсырмаларды орындау.

ІІІ кезең «Іздеген жетер мұратқа»  Математика пәні бойынша тапсырмалар орындау. 

ІV кезең « Ұшқыр ой» Қазақ тілі пәні бойынша тапсырмалар орындау
Жүргізуші:Міне, құрметті ойынға қатысушылар, жанкүйерлер, қонақтар ойынның барлық ережелерімен таныстық, іске сәт.

Атыңнан айналайын, егемен ел,
Тәуелсіз күнің туды кенеле бер.
Мерейің құтты болсын, Тәуелсіздік!
Ғасырдың тойы болшы келе берер! – дей отырып ойынымыздың
І кезеңін бастайық.
І кезең: «Сұрақ бізден,жауап сізден» Құрметті ойыншылар, бұл кезеңде сендерге 5 сұрақтан қойылады, ал сендер, сол сұраққа тез арада, сол сәтте жауап берулеріңіз қажет. Әр нақты дұрыс жауап 1 ұпай. Сұрақтар топтарға кезек- кезек қойылып отырады.
Бірінші болып қай топ жаңылмай, мына сұраққа дұрыс жауап берсе, сол топ ойынды бастайды.
Биыл ҚР тәуелсіздігіне неше жыл толады? (30 жыл)
- Рахмет, Ал, онда ойынды бастайтын топқа іске сәт делік!
1топтың сүрақтары
1. Сенің Отаның қалай аталады?
2. Қазақстан Республикасының астанасы қай қала?
3. Отан туралы мақалды аяқта «Отансыз адам, ....»
4. Мемлекеттік рәміздерге нелер жатады?
5. Қазақстан Республикасының мемлекеттік тілі (Қазақ тілі)
2 топтың сүрақтары
6. Астана қаласының  символына айналған ғимарат? (Бәйтерек)
7.  «Отан» сөзінің синонимі(туған жер,атамекен)
8. Қазақстан Республикасының Тәуелсіздік күні (16-желтоқсан 1991 жыл)
9. Қазақстан Республикасының тұңғыш президенті кім? Н.Ә.Назарбаев
10. Желтоқсан оқиғасы қай қалада болды? (Алматы)
3 топтың сүрақтары
11.  ҚР президенті кім?
12. Астана қаласының бұрынғы атауы(Ақмола)
13. Қазақстанның Ата Заңы қабылданған күн? (1995. 30. 08)
14. Отан туралы мақалды аяқта «Отан оттан да  ....»
15.  Біз қай облыста тұрамыз? Жамбыл

- Рахмет, құрметті сайыскерлер! Осымен бірінші кезең аяқталды. Әділқазы алқасы әр топқа дұрыс жауаптарына сәйкес ұпай санын қойып та қойды.
Ал біз ойынымыздың ІІ кезеңіне көшейік.
ІІ кезең
«Сен білесің бе?» атты бұл кезеңде сіздерге әдебиеттік оқу пәнінен тапсырма беріледі,тапсырмаларды  алу үшін тобасшыларын ортаға шақырамыз.
(топтарға дайындалуға уақыт беріледі) 
Топтарымыз дайындалғанынша күй тыңдап отырайық
Орындап болған топтар тапсырмасын әділқазылар алқасына тексеруге өткізеді. 
ІІІ кезең «Іздеген жетер мұратқа». Бұл кезеңде математика пәні бойынша тапсырмалар беріледі.
Тапсырмаларды алу үшін ортаға әр топтан бір оқушы шығады

Орындап болған топтар тапсырмасын әділқазылар алқасына тексеруге өткізеді. 

Жүргізуші: Үшінші кезең бойынша әділқазы алқасы өз ұпайларын қойып қойған да болар. 
 
Жүргізуші
 ІV кезең. «Ұшқыр ой» 
Жүргізуші Бұл кезеңде әр топ қазақ тілі пәні бойынша ой ұшқырлығын көрсетіп, адасқан сөздерден сөйлем құрастырады
Тапсырмаларды алу үшін ортаға әр топтан бір оқушы шығады

Орындап болған топтар тапсырмасын әділқазылар алқасына тексеруге өткізеді.

Жүргізуші:
Тәуелсіздік таңы сендер, білемін,
Болашаққа бар білімін берерін.
Барыс текті жастар, сендер, білемін,
Жалындатып биік шыңда жүрерін,- 
дей отырып, бүгінгі додадан кім озып шыққанын білу үшін сөз кезегін әділқазы алқасына берелік.
(Әділқазылар ұпай сандарын айтып, жеңімпаз топты атайды)
Марапаттау рәсімі
Қорытынды: - Осымен бүгінгі іс- шарамызды аяқтауға рұқсат етіңіздер, қашанда ойымыздың көк жиегі биік болсын, жүрісіміз нық, еңсеміз биік, Тәуелсіздігіміз қуатты, жастарымыз намысты, ұлдарымыз қайратты, қыздарымыз сымбатты болсын! Атамекеніміз – Қазақстан жасасын!
Ортаға  «Бала бақыты» әнімен
2«Ә» сынып оқушысы  Әшербай Нұрсезімді  шақырамыз.

Тәуелсіздігіміз мәңгілік болсын!

Келесі кездескенше қош сау болыңыздар!
Шығанақ орта мектебі

Интеллектуалды - танымдық ойын
Тәуелсіздік таңының жұлдызымыз

